A FESTA RU SANTU PATRUNI

U lustriu stu paisi
su viri ru simani:
chiddi c’hanu a curuna

ru Santu prutitturi,
nna la stasciunata,

quannu ri genti nova

a chiazza è attipazzata.
Lustriu ri lampadine,

stinnute a tinchitè;
u lustriu ri caliara

e chiddu ri cafè;
lustriu ri genti emigrata

chi torna p’incuntrari l’amicu

a strata mastra

e salutari u vicinu

c’affaccia ra finestra;
stràniu unni travagghia

cca veni a circare l’acqua pi sò rarichi,
a carta r’identità.
E sapiti unni l’attrova?
ravanti ri dda chiesa,
quannu u Santu nesci

e iddu p’ammucciari
la ranni cummuzioni

prima vannia Viva! 

e pui c’iabbatti i manu.

